    Հավելված 

 ՀՀ Վայոց ձոր մարզի

Եղեգնաձոր համայնքի ավագանու

 2022 թվականի հունիսի 8-ի թիվ 77-Ա որոշման 

Հայաստանի Հանրապետության կրթության, 
գիտության, մշակույթի և սպորտի 
նախարար Վահրամ Դումանյանին


ՈՒ Ղ Ե Ր Ձ
Հարգելի՛ պարոն Դումանյան․

Վայոց ձորի մարզում 2018 թվականից գործում է թատերախումբ, որի նպատակն է մարզում թատերական ավանդույթների վերականգնումը։ 
2019 թվականի փետրվար ամսին թատերախումբը ներկայացրել է Հակոբ Պարոնյանի Ատամնաբույժն արևելյան ներկայացմամբ, որը մեծ ջերմությամբ է ընդունվել հանրության կողմից, իսկ 2020 թվականին բեմադրել է Ժան Բատիստ Մոլիերի Տարտյուֆ պիեսը։ Հայաստանի Հանրապետության կրթության, գիտության, մշակույթի և սպորտի 
նախարարության աջակցությամբ թատերախումբը 2020 թվականի նոյեմբերի 30-ին ելույթ է ունեցել նաև Երևանի պետական երաժշտական կոմեդիայի թատրոնի մեծ դահլիճում։
Հաշվի առնելով, որ ցանկացած պետության համար թատրոնն ունի ռազմավարական նշանակության և մեր գոյության ու ազգային ինքնության պահպանման ճանապարհին թատրոնն է խաղում կարևորագույն դերերից մեկը, նպաստում ազգ-պետություն կապի ամրապնդմանը, ինչպես նաև այն մարդու և հանրության համար հանդիսանում է ինքնադրսևորվելու և սեփական կարողությունները բացահայտելու հնարավորության միջոց, խնդրում ենք Ձեր անմիջական աջակցությունը՝ Վայոց ձոր մարզում թատրոն հիմնելու համար։
